
KARRIKIRIMMELKARTEA

Nola konektatzen da
iende berriarekin?

Krisia gainditzen duena biziberrituta ateratzen da, edonork bere larruan frogatutako
esperientzia da. Irufieko Karrikiri euskara elkartea ere horretan ari da. Egoerari adarretatik
heldu eta gogoeta Iruneko euskaldunekin partekatu nahi izan dute. Proiektuak badu ardatz
sendorik, badu baliabiderik eta erakargarritasunik. Gainerakoan asmatzea bakarrik falta da.

“EUSKALDUNEN BAT behar dugu
umea zaintzeko. Galdetuko dugu
inguruan, baina beste nonbaiten ere
begiratu behar dugu, denbora gainera
dator eta mugitu beharra dago”, gal-
detu zion kazetari honek duela bospa-
sei urte emazteari afal osteko hizketal-
dian. “Karrikirin begiratu dezakegu
eta hortik hasi”. Esan eta egin. Hori
moduan, beste zerbitzu batzuk ere
baditu Kartikiti euskara elkarteak.

Bada euskaldun kopuru txukunik
Irufiean, 15.000 bat euskaldun,
Karrikiriko Reyes Iraolari irakurri
berri diodanagatik. Amarauna eskas,
ordea, eta armiarma lanetan dihat-
dutenak estu, haria nola ehundu
asmatu ezinean. Duela 15 utte sortu
zen Karrikiri elkartea Irufiean, Eus-
kal Hertian izaten ati zen hertietako
euskara elkarteen big-bang emankor
haren uhin berantiarretan.

Eta orduko giroaren epelean,
Jose Maria Sanchez Carrion Txe-
petx-en aholkuei jarraiki, “Irufieko
euskal komunitatea trinkotzera”
abiatu ziren. Egin beharrekoak egin
zituzten: lokala, bazkideak, zerbitzu
eskaintzak —itzulpenak, pisukide
euskaldunak, lan poltsa...— berri-
papera, denda... Emaitzen artean
lorpen ugari eskuratu dituzte urte
hauek guztietan, baina euskaldunen
komunitatea trinkotzetik orduan
bezain urrun dira agian.

Krisia
Utrtero, irail aldean, elkartea erre-
ferentzia bilakatzen da ehunka

Karrikiriren erreferentzia nagusia da X

gazte eta ez horren gazterentzat.
Irufera doaz bizitzera, eta euskal-
dunekin partekatu nahiko lukete
pisua. Esan diete, entzun dute, ira-
kurri dute Karrikirik baduela pisu-
kide euskaldunen elkargune zerbi-
tzua. Erromesaldiak elkarteak
Iruneko Xabier karrikan duen
denda-egoitza du helmuga. Urtero
500 bat pertsona hurbiltzen da
erreferentzia bila.

Itzulpen zerbitzua eta denda ibil-
taria ere badute, baina erreferentzia
nagusiena Xabier karrikako euskal
produktuen denda bilakatu da. Hori
guztia lanpostu eta erdirekin eta
militante talde sendo bezain eki-
mentsuari esket.

aier karrikako euskal produktuen denda.

Baina denboraren higaduraz,
urritu da taldea, eta daudenak aki-
tuago dira. Krisi hotsak aspaldi ati
dira gora-beheran Xabier karrikaren
ingurumarian, azken bizpahiru
urteetan bai bederen. Baina iazko
eguberritan egin zuen eztanda. Par-
taidetza krisiari, ekonomi krisia
gehitu zitzaion gainera.

Aholkularien laguntzarekin,
zegokion AMIA azterketa egin
zuten, ahuleziak, mehatxuak, indat-
guneak eta aukerak behar bezala
aztertuz. Ohikoa ez den bezala, alor
ekonomikoa azkar bideratu dute,
bai kudeaketa zorroztuz eta baita
lokal baten salmentarekin. “Gaine-
ra, hasierako inbertsio garaia gaindi-



Rarrikir elkartea

Eta Zaldiko eta Karrikiri batuz gero?

Zaldiko Maldiko da Iruneko eus-
kara elkarte zaharrena. San Fer-
minetako euskaldunen txokoa
delako ezagutuko dute euskal
herritar askok. Bere egoera ere
ez da bere historiako indartsuena
eta azken urteotan jardunari
buruzko erreflexiorik ere egin
izan du. Karrikiri eta Mutikho
Alaiak penarekin batera, aurten
ere “Karrika gurea da“egun
osoko festa eguna antolatuko
dute maiatzaren 31n Udaletxe
Plaza, Mercaderes eta Estafeta
kalean zehar.

Aurtengoan, gainera, Doniba-
ne Lohizuneko Begiraleak elkar-
tekoen laguntza izango dute, eta
datorren urtean iruindarrak bisita
itzultzekotan dira. Azken urteotan
ez da festarik antolatu, eta aur-
ten elkarte biek berearenak eta
bi emango dituzte egun horretan
giro ederra sortzeko.

Elkarte bien egoitzak Alde
Zaharrean dira. Zaldiko Maldikok
batez ere kultur ekitaldiak antola-
tzen ditu, badu elkarte gastrono-
mikoa, bazkideak, bulegoetarako
tokia, historia... Karrikirik ere baz-

kide kopuru esanguratsua du,
denda, zerbitzu eskaintzak, aldiz-
karia eta, garrantzitsuena, antola-
keta eta militante talde sendoa.
Badakit talde bakoitzak bere
izaera eta historia duela, badakit
kanpotik egindako hausnarketa
dela, ezjakinaren ausardiaz egin-
dakoa ere izan litekeela, baina
galdera berez dator: eta zergatik
ez dute bat egiten? Eta badakit,
ondo jakin ere, euskaldun asko-
ren pozgarri litzatekeela eta aba-
gune berri bati ekiteko aukera

ere bai.

tu ondoren, denda ere hasi da erren-
tagarri izaten —dio Juan Luis Etxa-
butu Ondarra, elkarteko lehendaka-
riak—. Eta hala ere, aurrera begira
ditugun ideiekin, finantzazio han-
diagoa ere beharko dugu”.
Hausnarketa talde bat ere eratu
zen eta focus prozeduraren bidez
elkartearen egungo azterketa zorro-
tza egin da urtearen hasieran. Diag-
nostikoa ere gogorra izan da: arazo-
rik handiena jende betria erakartzea
da. Bada bazkide talde txiki baina
trinkoa, bada ideiatik, bada euskal-
dunik, bada lanik, bada baliabide-
rik... baina ez da transmisiorako
indarrik, erreleborik, gazteagoen
segidarik... Edo erakargarritasunik
esango luke gupidagabeenak. Edo

maltzurrenak.

Hausnarketa gizarteratzeko ordua

AMIA eta focus-ak bideratuta, emai-
tza eraginkorren bila abiatu zen
Karrikiri. Martxoko Karrika aldizka-
ria ohiko testuez hutsik eta marrazki
eta lelo batekin agertu zen: “Zu ere
giltzarri”. Dendan eta web gunean
ere (www.karrikiri.org) marrazki eta

]
euskaraz

lelo bera jarri ziren. Publizitate kan-
paina eraginkorra izan zen eta eus-
kaldun asko ari zen galdezka ea zer
demontre gertatzen zen.

Apirileko zenbakiak eman zuen
argia eta kanpainako bozeramai-
leak, Reyes Iraolak, arazoen nondik
norakoak barreiatu zituen ahoan
bilorik gabe.

Horra hor beste kontua. Nola
eman krisi baten berri? Sakratua
da moldea eta mezua, “ez uxatu,
erakarri” izango da aholkulariaren
mezua. Kontua da orain arte azal-
dutakoarekin samur uler litekeela
gertatzen dena, ez da berria ez
euskara elkarteetan ez bestelako
gizarte mugimenduetan ere. Bizi-
tza bera da.

Karrikiri sortu zenean, esperan-
tza ugari barreiatu ziren Irufeko
euskaldun askoren artean. Elkarte-
ko batzuk, Bilboko Kafe Antzokia-
ren gisakoa ere mamitzekotan izan
ziren duela hamarren bat urte.
Urtero 100 euro jartzen duten 160
bazkide biltzen ditu elkarteak,
denda errentagarria da, beharrak
nahi bestekoak...

Eta orduan? Azalpen ugari egon
litezke: elkartea beraren akats eta
ahuldadeak; gizarte mugimenduen
ahultzea ekarri duten aldaketa esan-
guratsuak izan dira azken 15-20
urteotan; epe berean, nabarrismoa-
ren jarrera instituzionala are eta
gehiago korapilatu eta okertu da
euskarari dagokionez; gizarte mugi-
menduaren kaltetan eskolari utzi
zaio berreuskalduntze prozesuaren
ardura...

Seguruenik, horiek eta beste
hausnarketa ugari ere aterako dira
maiatzaren 23an Irufeko Joakin
Beunza kaleko Euskal Kultur min-
tegian. Iruneko euskaldun guztiak
daude gonbidatuak bertara eta
goiz osoa eskainiko zaio hausna-
rrari. Karrikirikoek, dena den, argi
adierazi dute bertaratuko direnek,
pentsatzeaz gain, elkartearekin
beste maila bateko konpromisoa
hartzea ere nahiko luketela. Garu-
nak estutzea eta lanerako gogoa,
beraz, norberak eraman behar
ditu, hamarretakoa Karrikiriren
kontura. B

Baheslea: Bizkaiko Foru Aldundia

Bero—beroan

Euskaltegiak eta
Euskara Zerbitzuak
kexu Nafarroan

EUSKARAZKO HEDABIDEEK hartu
zuten protagonismoa duela hilabete
batzuk, zotitxarrez. Diru-laguntzak
10.000 euroren azpitik utzi zituen
Nafarroako Hezkuntza Kontseiluak.
Orain euskaltegiak eta Euskara Zer-
bitzuak dira kezkatuta daudenak.
AEK-ko eta IKAko arduradunek
publiko egin dute kezka, hauxe esa-
nez: “Inor gutxik espero zuen aurre-
ko hizkuntza politika erabakitzen
zuen kontseilariaren diskurtsoa
Xabier Azanza Euskarabideko

ONINTZA IRURETA

zuzendariak bere hain azkar egitea”.
Aurten, Nafarroako Gobernuak
309.000 euroko laguntza eman die
IKA eta AEKren euskaltegiei,
2001ean baino %40 gutxiago.
Euskara Zerbitzuak, Fernando
Perez de Vinaspre Hizkuntza Politi-
karako buru zen garaian, diru-lagun-
tzak 700.000 euroren inguruan ibil-
tzen ziren. Pedro Pegenauteren
garaian, 2005ean, kopuruak ia erdira
jaitsi ziren. Euskarabidea sortzeare-
kin batera kopuruak gora egin zuen
500.000 eurora. Orain, 297.000 euro
jasoko dituzte Euskara Zerbitzuek.
Laguntza horrekin kinka larrian
egongo direla azaldu dute Euskara
Zetbitzuetako arduradunek.

TALATAN

Europar mobilizazioa eta greba orokorra

Ekonomia krisia langileen eta sindikatuen gero eta erantzun gogorragoa
jasotzen ari da. Europan langabeziak izan duen gorakadak arduratu egin
ditu orain arte zuhurtasunez itxaron duten sindikatuak. Momentu hone-
tan baina, langile klasea krisiaren ondorioak jasaten ez ezik, bere bizitza-
rekin ordaintzen ari da. Horrela, joan den asteburuan, hilaren 14, 15 eta
16an, Europako Sindikatuen Konfederazioak manifestazioak antolatu
zituen Madrilen, Bruselan, Berlinen... CCOO Bilbon mobilizatu zen. Mani-
festazio horiekin New Deal (“paktu sozial” berria) europarraren alde egin
zuten, langabeziaren aurrerakada geldiarazi eta aurten, Europa osoan,
%12ra irits dadila saihesteko. Kaleratzeen kontrako plan berezia eskatu
zuten, lanegunaren murrizketa eta konpentsazio mekanismoetan oinarri-
tutakoa, soldaten jaitsierarik ez izateko.

Ostegunean, hilak 21, Hego Euskal Herrian greba orokorrera deitu du
gehiengo sindikalak (ELA, LAB, ESK, EHNE, STEE-EILAS, HIRU). CCOO
eta UGT kontra azaldu dira, esanez ez dela momentu egokia eta ez
zitzaiela lehenago galdetu. Salbuespenezko neurri honen bidez, deialdia
egin dutenek enplegua suntsitzea salatu nahi dute —urtebetean %42 igo
da—, bai eta patronalaren xantaia etengabea ere beren hitzarmenak
negoziatzeko garaian. Modu berean, krisiari Euskal Herritik aurre egiteko
instrumentuak exijitzen dituzte. Kapitalismoa salbatzeko nazioarteko Gai-
lur ugariren ondoren, langile klasearen eta herri sektoreen ordua heldu
da, haiek baitira krisiaren ondorioaren zama gainean daramatenak.

Juan Mavi Aweﬁ

Galego zaleak
PPri begira

XUNTA BERRIAK ez ei dio galegoari
fabore handirik egingo, PPren
gobernuaz beldur da behintzat
galiziar asko. Joan den asteburuan
20.000 pertsona bildu ziren Santia-
go de Compostelan A Mesa pola
Normalizacién Lingtlistica plata-
formaren eskutik. Haurrek zera-
matzaten kartelek honela zioten:
“Senor Feijoo, queremos jugar y apren-
der en gallego”. Irakaskuntzan orain
dagoen dekretua bertan behera
geratuko den beldur dira.

Ramon Etxezarreta, Jautlaritzako
Hizkuntza Politikarako sailburuor-
deak Deran esanak: “Eginbehar
berriari uko egitea nire diskurtsoa
sinesten ez nuela onartzea litzateke.
Behartezkoa ikusten dut Euskal
Herriarentzat nazionalista ez den
proiektu bat. Ez-nazionalismoaren
eta euskararen arteko lotura publi-
koki jende gutxik mantentzen dugu
oraindik, ezin dugu ukatu, bidea
hoti da (...) Patxi Baztarrikak lan
handia egin du. Hizkuntz politikaren
lidergo instituzionala berreskuratu
du eta gainditzeko zailak izango
diren adostasunak lortu ditu.
Saiatuko gara hala ere”.

Aingeru Epaltzak Noticias de
Gipuzkoan esanak: “Ibarretxe
lehendakari izan den bitartean
Gasteizko Gobernuak asots handi-
rik gabeko laguntza politika eraman
izan du Nafarroako eta Iparraldeko
euskarazko irakaskuntzari, hedabi-
deei eta kultur produkzioati begira.
(...) Jaurlaritza berriarekin euskal-
tzaleek ez dugu noski beldur egon
behar. Sos bat ere ez zaio noski
kenduko euskarari. Hala ari zaizki-
gu behin eta berriz PSE-EEko
buruzagiak. Bgiaz ari diren, bereha-
la izanen dugu ikusteko parada”.

Sufrimendua dekretuz ezabatzen denean

TS Ngaldu duten per-
tsonak, teorian horixe dira pre-
soak Espainiako legediaren-
tzat. Gainerakoan herritar
arruntak dira. Eta askatasuna-
ren galera, nagusiki bergizarte-
ratzeko akuilua da. Hori baino
askoz gehiago ere bada, jakina,
baina Espainiako Konstituzioak
helburu hori aitortzen dio ber-
tako espetxe legedi eta espe-
txe sistemari oro har.

Edozein espetxe sistematan
moduan, zigorrarena ere osa- [;
gai oinarrizkoa da Espainiako-
an. Kartzela eta askatasun
galera bat dira, eta espetxe
sistema aurreratuenak ere
askatasunaren galera mehatxu
hori funtsezko tresna gisa erabiliko
du gizartea babesteko eta bergizar-
tetzea bultzatzeko.

Baina mendekuarena ere aitortu
gabeko funtzio klabea da espetxe
sistema gehienetan, eta Espainiako
kasua ezagutzen duenak berehala
ohartuko da horretaz, areago tartean
euskal gatazkarekin lotutako preso-
ak baldin badira. ETAren errepresio-
an, gainera, tresna giltzarri ere
bada. Eta hortik datorkio miseria
guztia, presoak —pertsonak— edoze-
lan erabiltzen direla helburu politiko-
polizialak lortzeko. Eta ez bakarrik
750 preso, sakabanaketaren hidez
haien milaka familia kide ere gupida
barik erabili eta zigortzen dira milaka
kilometro egitera, istripuetara eta
dirutzak xahutzera... Edo pertsona
zahar eta ezinduen kasuetan seni-
deak ez ikustera.

SNV S Mondorioak

dira gehien gizarteratzen direnak,
baina ez da zigorra eta mendekurako

tresna bakarra. Azken hamarkadan
hartutako neurri guztien artean bi
azpimarra daitezke bereziki: lehena,
30 urteko gehienezko espetxe zigo-
rretik 40 urtera iragatea (osorik bete
beharrekoak, espetxe urte barkame-
nik gabekoa); bigarrena, Parot legea
moduan ezagutzen dena, ikuspegi
moral eta juridikotik hartutako neurri
maltzurrena seguruenik. Milaka eta
milaka pertsonek sufritzen dute
errealitate hori Euskal Herrian. Sufri-
tu bai, hitzak bere baitan duen esa-
nahiarekin.

Eta horrek guztiak elkartasun ama-
raun tinkoa sortu du Euskal Herrian.
Doaneko zigorra eta mendekuaren
aurrean era konzentrikotan hedatzen
den elkartasuna, bai presoarekiko eta
baita senideekiko ere modu askotan
adierazten dena: mobilizazioekin, pre-
soaren argazkiarekin, Euskal presoak
Euskal Herrira lelo eta banderarekin,
bidaietarako diru ekarpenarekin,
“eman gorantziak” merke baina adie-
razgarriarekin, iragarkiekin, irribarre
eta animoekin...

GARI GARATALDE / ARGAZKI PRESS

Sufrimendu horrek guztiak ez du
existitzen, ordea, eta are gutxiago
elkartasunik. Politika antiterrorista-
ren gidariek aspaldi erabaki zuten
sufrimendu hori dekretuz ezabatu
behar zela eta Euskal Herrian bor-
tizkeria eta atsekabe bakarra ETAk
eragindakoa zela. ETAren biktimak
besterik ez zirela. Eta Estatuak era-
gindako bestelako sufrimendurik
ez denez, elkartasunak ere lekurik
ez duela; eta elkartasun agerpen
oro ez dela berez halakorik baizik
eta terrorismoaren apologia. Parot
legea indarrean jartzeko arazorik ez
duenak, nola kezkatuko da argazki
bat kentzeagatik? Edo gasoila
ordaintzeko diru-laguntza batzuk
ezabatzeagatik?

Sufrimendua eta elkartasuna
dekretuz eta poliziaz ezabatu nahi
dituenak ez du giza eskubideekiko
eta biktimekiko lidergo legitimorik
bereganatuko. Euren artean bai
akaso, gizartearen gehiengo zaba-
laren aurrean ez. Lopez lehendaka-
riak ere ez.

PELLO ZUBIRIA

Obama eta krisiagaz
munizioak ahitu dira
Victorvillen

Kalifornian ezin omen da etxerik saldu, baina fusil eta
pistolentzako balak komertzioetara iritsi ahala agortzen
dira. Etxegintza izoztuta dago, zerga eta negozio iturri ziren
auzotegi berriak beren etorkinekin kezka iturri bihurtu dira,
beldurra obsesio bilakatu. Akabo berdintasun ametsak.

Argazkikoak Annie eta Jerry dira,
Kaliforniako Victorville inguruan arma
denda “famili giroko” baten jabeak.
Annie's Get Your Gun (Annieren dendan
dago behar duzun arma) du izena haien
webguneak, daukaten komertzioak
“Annie’s”, Annierena. Fotoan ikusten den
segurtasunezko kutxak erantsita daukan
idazkiak dio: “Armak kriminalei kendu, ez
beren biktimei”. Obama presidenteak
arma batzuen (ez guztien, inondik ere)
salmenta mugatu nahi duela eta, paranoia
zabaldu da iskiluen erabilera librearen
aldeko eta pentsakera kontserbadoreko
jendeen artean. Baina munizio stockak
agortzeak bestelako irakurketak ere
eskaintzen ditu. Krisiarekin ikara giroa eta
xenofobia indartu baitira azken urteotan
beroaldian zeuden lekuetan.

b

BARACK OBAMA DENETIK AEBETAN
presidente, aski arma eta munizio ez
da hango komertzioetan. Beldurrak
biderkatu egin ditu salmentak. Bel-
durrak? Beldurrak, bai. Batetik dago
presidente berria erasoko fusil eta
bestelako arma batzuk legez kanpo
uztera ote doan kezka, eta hori gerta-
tu baino lehen nork bere etxeko
altxorra hornitzea. Baina gainera
errepublikanoak hedatzen ari dira
halako paranoia bat, alegia Barackek
“sozialismoa” ezarri nahi duela
AEBetan (“gorriak datozela” esango
zuten gurean), eta horti erasten zaio
krisi garaian gogortu den beldur
giroa, arrazismoari ere lotua.

Kontuotaz artikulu polita idatzi
du Alernet gune ezkertiarrean Yasha
Levine-k: “Apaletan ez dago muni-
ziorik. Armazaleak Obama-lipsiaren
beldur ote dira?”. Hitzjokoa egin du
Obama eta apokalipsia lotuz; aipa-
tzen dituen apalak munizioak eta
armak saltzen dituzten komertzioe-
takoak dira. Hilabeteotako fenome-
no kezkagarria irudiztatzeko Los
Angelestik nahiko hurbil den Victor-
ville hiriak balio izan dio.

Nonbait izan bada eskandaluzkoa
etxegintzaren booma Kaliforniako hiri
honetan izan da. Kreditu errezen
haize gozoaren bultzadaz, etxeak eta
jendeak ugaldu ziren Mojave Desert
basamortuan eraikitako Victorvillen.
Urte bakar batean, 2007an, %9,5

handitu zuen bere biztanlegoa,
107.000raino iritsiz. Horregatixe,
etxegintzaren gainbehera heldu
denean, beste inon baino gogorra-
goa izan da erorikoa Victorvillen.
“Gaur —idatzi du Yasha Levinek—
Victorvillen agortu egin dira armak
eta tiragaiak, baina, aldiz, etsipena
eta paranoia ugari daude”.

Ia herritar guztiek omen daukate
armaren bat edo bi Victorvillen.
Non tira egin ez dute falta, aski baita
kotxea hartu eta basamortuan sat-
tzea: ordu laurdeneko bidea eginda
edonork dauka nahi adina tiro egite-
ko aukera. Baina orain munizioak
lortzea da arazoa.

Saltzaile batek aitortu dio Levineri
bi egunez 11.000 dolarreko kaxa egin
duela 9 milimetroko balak salduz.
“Sekulako diru pila da gurea bezala-
ko denda txiki batentzako”. Hiper-
merkatu handietan berdin edo hobe-
to doaz salmentak. Kazetariak
entzun dituen zurrumurruen arabe-
ra, Victorvilleko Wal-Marten aurten
apirila arte saldu omen dute aurreko
edozein urtetan baino gehiago.

Wal-Marteko arduradunek ez dio-
tenez informazioa berretsi nahi izan,
hiperrera hurbildu da Levine eta ber-
tan ikusi du armak eta munizioak sal-
tzen diren atalean tiragaien apalate-
giak huts-hutsik daudela. Salmenta
arduradunak argitu dio gauez ekarri
eta apalak bete ahala, hurrengo

eguerdirako ez dela deus geratzen
saltzeke. Balak erosi nahi dituenak
onena omen du deitu eta enkarga-
tzea, erreserbatu diezazkioten.

Armarik ez daukatenak ere ari
omen dira munizioak erosten,
“badaezpada ere”. Kanpin eta aire
libreko jardueretan espezialdutako
industriak argitaratzen duen Ouwtdoor
Wire aldizkariak Barack Obama
izendatu du “Urteko arma saltzai-
lea”. Hilabeteotan FBIk armak kon-
trolatzeko daukan zerrendan izen
emateak %50 ugaritu dira. Winches-
ter markako tiragaiak fabrikatzen
dituen Olin Corp. enpresak etekinak
%20 handitu ditu.

Zenbait hiritako polizia sailek
tiraketa praktikak murriztu behar
izan dituzte balarik gabe aurkitzeko
beldurrez. Garestiak dira balak, 9
milimetroko 25 aleko kaxa 25 dola-
rretan saltzen da, eta badira munizio
askoz garestiagoak. Baina beldurra-
rentzako garestirik ez, nonbait.

Beroalditik errealdira

Los Angelesetik 300 kilometrotata
Mojave desertuan eraikia, krediturik
arriskutsuenetan sartuz handitu dute
milaka etxe jabe berrik Victorville.
McMansion txalet aberasbertirik non-
bait ikustekotan, hemen begiratu.
Amets Amerikarta edonoren esku
zegoela zirudien, baita soldata txiki
bat kobratuta ere.



Sei urtetan bi halakotu zuen biz-
tanlegoa Victorvillek. Kaliforniako
hegoalde osotik iritsitako etorkinek
egin dute hiri hau Los Angeles bera
baino etnia ugariagoko. Baina Vic-
torvillen ez da industriarik eta jen-
deak soldata irabazteko bi ordutara
dauden lantokietara jo behar du.

Ametsak ez du asko iraun. Etxeen
prezioak 2000. urtea baino lehena-
goko mailara jaitsi dira. Victorvilleko
etxe gotor asko hutsik dago gaur,
beste asko eraikitze bidean geratuta,
etxeek inguruko desertu antzuaren
itxurarekin bat egiten dutela.

Langabezia bi halakotu egin da
hemen urte betean, %12,5etik
%718,5era, AEBetako mediatik oso
gora. Kriminalitatea abiadura berean
handitu da, auzotegi batzuetan are

gehiago. Honek gaiztotu egin ditu
Victorvilleko kaxko zaharreko biz-
tanleen eta kanpotik etorri berrien
arteko ezinikusiak.

Hiri zaharrean jende kontserba-
doreak bizi dira, desertu ertzeko
bizimoduan ohituak. Base militar
garrantzitsuak zeuden bertan; II.
Mundu Gerratik zegoen handi bat
duela hamar urte itxi zuten, baina
Marineen kaserna handiak martxan
dirau. Orain dela hamar urte, kreditu
merkeek berotuta milaka kanpotar
iritsi aurretik, Victorvilleko gizonez-
koen artean seitatik bat armadako
beteranoa zen.

Herritar zuri kontserbadore mili-
tarzaleak batetik eta etxe jabe ez-zuri
kanpotarrak bestetik, krisian murgil-
dutako hiri trakets batean... hortra

cTERMOMETROA

koktek egokia bortizkeria arrazistak
indar har dezan. White Aryan Resis-
tance mugimendu arrazistaren buru
Tom Metzger-ek lotsarik gabe aitor-
tu du: “Hemen kimika hemen dago
gero eta arrazismo handiagoa izan
dadin”.

Hortik gorrotozko krimenetara-
ko urratsa arin ematen da. Komuni-
kabideek zenbait kasuren albistea
eman dute, baina askoz gehiago
geratzen dira ahaztuta. Eskolako
ume eta gazteen artean ere badira
borrokak arraza aferez kutsatuak.
Hammerskin Nation mugimenduko
sei skin arrestatu berri ditu poliziak
hilketa saioengatik.

Ez da muturreko talde horiekin
nahastu behar baina krisiak sortu
duen olatu eskuindar beraren baitan
ikusten dituzte aditu batzuek AEB
osoan ugaritu diren Tea Party direla-
koak. Apirilaren 15ean bilkurak
antolatu ziren Barack Obamak era-
gin nahi omen duen balizko sozialis-
mo kolektibistaren kontra azaltzeko.
1773ean “tearen matxinada” gertatu
zen Boston hiriko portuan ingelesek
ezarritako zergen kontra. AEBen
independentziarako mugimendua-
ren hasiera izan zen.

2009ko Tea Partyetan zergetaz
asko hitz egin zen. Isekaz “Osama”
(Bin Ladenekin alderatzeko) deitzen
dioten Obamak zerga gehiegi kobra-
tu nahi omen ditu eta amerikar zuri
zintzoei laguntzeko ordez diruok
xahu kanpotik etorritako jende ilun
alferrak mantentzen. W

www.argia.com/nethurbil.php
helbidean, gai honi buruzko informazio
gehiago eta Interneteko loturak.

Egunez egun zure konfiantza geureganatzen dugu,
produktu berriak eta zerbitzu berriak etengabe bilatuz.

Argi gorria kulturgintzarako?

AEko erakunde politiko gorena sozia-
listen eskuetan gelditzea, kezkarako
motiboa da kulturgintzaren eta euskal-
gintzaren sektore zabal batentzat. Eta
mehatxua izan partez aukera balitz?

Izan ere, sozialistek ongi baino hobeto
dakite, nazionalista espainiar gisa jokatze-
ko tentazioari amore emanez gero, kultur-
gintzako eta euskalgintzako indarrek olda-
rrean erantzungo lieketela. Horregatik,
arrisku horretatik azkar alde egiten ari da
saiatzen Jaurlaritza berria. Baliteke euskal
kulturaren ikurpean diharduten erakunde
eta elkarteekiko harremanak ondo baino
hobeto zaintzea sozialistek. Aprobetxatu
beharreko aukera zabalduko ote zaie kul-
turgintza eta euskalgintzari?

Ikus dezagun zer zioen Maialen Lujan-
biok duela gutxi: “Eremu itxia eta zurruna
da euskal kulturarena, asuntu konplexua
da hori, baina baita konplexuei dagokiona
ere”. Konplexuak konplexu, kulturgintza-
ren kezketako bat da “euskal kidetasuna”
ez dela joko-zelairik egokiena, indibidual-
tasuna hedatzen ari den garai post-modet-
nootan: “Adituek diote Euskal Herriak
oraindik mantentzen duela bere izaera
modernoa, gu-a; eta gaur egungo garaiak,
aldiz, indibidualagoak, ni-aren garaiak
dira”, Lujanbioren hitzetan.

Herri honetan dirauen kidetasun senti-
menduak mendebaldeko lurralde gehiene-
tan baino handiagoa izaten jarraitzen
badu, posible dugu gure izaera kultural eta
identitarioa oinarri horretatik eraikitzen
jarraitzea; kidetasun horren iraupena ez da,
berez, oztopoa. Baina, aldi berean, kon-
tuan izan behar dugu euskal kidetasuna ez
dela erakargarria herritar guztientzat; bate-
re xarmarik gabea zaie batzuei. Edo, area-
g0, eskaintza hori euskal abertzaletasuna-
ren ikur gisa ikusten badute, onartezina eta
arbuiagarria.

Bestalde, indibidualtasuna pisu handia
ari da hartzen, baita euskal kidetasunean
bertan ere. Eta joera hoti ere baliatzen
jakin behar du kulturgintzak, bide egiten
jarraitu nahi badu. Aro post-modernoan,
kultura-kontsumoa hautu indibiduala
bihurtu da, eskaintzaren nolakotasuna
baino ez kontuan hartuz; ez eskaintza
horren sorburua.

Hortaz, bi aukera osagarti —ez, kontra-
jarri— horiek ditu kulturgintzak: kidetasu-
narena zein indibidualismoarena. Biak ala
biak balekoak dira, baldin eta euskalgin-
tzak eskaintza erakargarria egiten badie
kontsumitzaileei. Kasu hortetan, euskalta-
sunaren kide sentitzen ez diren kontsumi-
tzaileek ez lukete zalantza izpirik izango
halako zerbitzu/produktuak itsu-itsuan
kontsumitzeko, euskal kulturgintzak sor-
tuak badira ere.

Berreskura dezagun hasierako ikuspun-
tua; alegia, sozialistak Eusko Jautlaritzara
iritsi izana. Sozialistek euskalgintzaren alde
egiten badute, babes edo itzal hoti ez zaie
lagungarria izango euskal zerbitzu/pro-
duktuei, kontsumoaren merkatuan kuota
handiagoa lor dezaten? Batetik, euskal
kidetasunaren eremu kulturala eta identita-
rioa abertzaletasunetik harantz hedatuko

Sozialistek euslzalgintzaren alde egiten badute, babes edo itzal

hori ez zaie lagung‘an'ia izango euskal zerl)i’czu/produlzhtei,

kontsumoaren merkatuan kuota hancliagoa lor dezaten?

Ba’cetile, euskal kidetasunaren eremu kulturala eta identitarioa

abertzaletasunetik harantz hedatuko litzateke. Bes’cetile,

kulturaren eta identitateen merkatuan 1el'1ia’czeleo oztopo den

abertzaletasunaren estigma galclulzo luke euskal kulturak

litzateke. Bestetik, kulturaren eta identita-
teen merkatuan lehiatzeko —batzuen begi-
radapean— oztopo den abertzaletasunaren
estigma galduko luke euskal kulturak.

Lujanbiok argi zuen garai postmoderno
hauetan kulturaren transmisioa ez dela
modu naturaletan egingo: “Estrategikoki
antolatua izango den zerbait izan behar du
transmisioak...”. Nola? Agian, sozialisten
aro hau baliatuta, ohiko kidetasunari eran-
tsiz merkatu-legeak eskatzen dituen punta-
ko produktu/zerbitzuaren erakargarritasu-
na eta estrategia komertziala? M

